
O Novom svjetskom poretku ili Pax Americani  

Riječi Rudolfa Steinera, još neobjavljene u Sabranim djelima 

 

Naredni tekst jeste privatna bilješka koju je načinio dr Rudolf 
Steiner, vjerovatno zapisano 1918. godine pri kraju Prvog svjetskog 
rata. Prvi put objavljena u mjesečnom časopisu "Der Europaer" 
(Evropejac) 5/1999, kratko prije rata na Kosovu. 

     
Ona sadrži kratki, koncentrisani, veoma precizan sažetak njegovih 
otkrića o postojanju jedne okultne grupe u anglo-američkom svijetu, 
koja je tokom mnogih decenija utjecala, pa i sada utječe, na tok 
svjetske politike. Ljudi upoznati sa antropozofijom prepoznaće da se 
tu radi o istoj temi koju je Rudolf Steiner načeo u jednom broju 
predavanja, u to vrijeme, posebno u Zeitgeschichtliche 
Betrachtungen... ("Karma neistinitosti", u Sabranim djelima (GA) br. 
173 i 174). 

Ljudima koji nisu upoznati sa savremenom duhovnom naukom ili 
antropozofijom sadržaj ove bilješke može izgledati čudan. Ali kao 
prvo trebalo bi imati na umu da Rudolf Steiner ne govori protiv 
"Amerike" ili "Velike Britanije" per se, već protiv okultne grupe koja 
se etablirala u anglo-američkom svijetu, postavivši pred svoje 
članove ciljeve koji su naglašeno egoistični i selektivni. Zato je 
njihov rad protivan istinskom razvoju čovječanstva kao cjeline.    
Oni se također u koliziji sa pravim duhovnim karakterom britanskog   
i američkog naroda, jer ova okultna grupa ne unapređuje njihovu 
evolutivno-kulturnu misiju, već je u cijelosti pervertira. 

Rudolf Steiner, u svojoj antropozofiji, uvijek zastupa jedino ono što 
je potrebno za napredak čitavog čovječanstva, suprotstavljajući se 
egoističnim namjerama koje su nauštrb čovječanstva kao cjeline. 
Samo iz tog razloga on nastupa kao pobornik saradnje Nijemaca i 
slavenskih naroda, te kao protivnik "vaspitanja" istočnoslavenske 
kulture od strane ove zapadne okultne grupe.  

Ovaj faktor duhovnog karaktera - te kulturne misije različitih naroda 
i nacija, po čemu je čovječanstvo izdijeljeno - u svjetskoj politici 
najčešće se ne uzima u obzir. Ali, rad Samuela Huntingtona, Sukob 



civilizacija pokazuje da bi se ove stvari trebale imati u vidu.    
Rudolf Steiner naglašava, da stvarno znanje - ali koje se čuva u 
strogoj tajnosti - o karakterima naroda jeste ono čime ova okultna 
grupa manipuliše svjetskom politikom. Njenom djelovanju može se 
uspješno suprotstaviti jedino onda, ako se ove narodne 
karakteristike uzmu u obzir. Dr Steiner daje opise nekih narodnih 
karaktera u predavanjima koja je održao 1910. godine, objavljena u 
knjizi Misija pojedinih duša naroda u vezi sa germansko-nordijskom 
mitologijom (GA121, izdavač Antroposofski kulturni centar, Beograd 
2008). 

Stepen do kojeg čovjek ima povjerenje u ovakve tvrdnje Rudolfa 
Steinera zavisi od njegovog povjerenja u učenje dr Steinera 
(antropozofiju) generalno. Ali je ovo povjerenje, isto tako, 
zasnovano na opštoj evolutivnoj zrelosti čovjekovoj, kako 
intelektualnoj tako i duševno-duhovnoj. Rudolf Steiner obrazlaže 
svoja saopštenja, u epistemološkom smislu, na primjer, u knjizi 
Istina i nauka (GA 3, izdavač AKC 2014), a, što se tiče praktične 
metodologije o tome govori u knjizi Kako se stječu spoznaje viših 
svjetova? (GA 10, izdavač AKC 2013). 

Ne smije se smetnuti s uma da je on, kao posvećenik visokog 
stepena, osjećao veliku odgovornost za ono što je govorio drugim 
ljudima; u zabilježenim njegovim predavanjima (oko 6.000 održanih 
od 1900. do 1925. godine) ne može se naći da je nešto izjavio 
"slučajno", ili da je rekao "da tako baš nije mislio". 

Na žalost, među samim antropozofima, koji bi trebali biti najbliži 
antropozofiji, jedan broj njih odbija ovaj aspekt njegovog učenja 
(okultna sociologija). Kako sam već rekao, njegova saopštenja nije 
moguće dijeliti na ona tipa "stvarno sam tako mislio" i "ovo ne treba 
uzeti za ozbiljno, jer stoji pod utjecajem predrasuda ovog vremena". 
Sve što je Rudolf Steiner rekao jeste nepristrasno i objektivno 
saopšteno, jedino s namjerom unapređenja evolucije cjelokupnog 
čovječanstva. Zato biva mučno kada u engleskom prevodu 
predavanja objedinjenih u GA 173 i GA 174 čitamo predgovor jednog 
britanskog antropozofa - u kome se na potcjenjivački način govori o 
saopštenjima Rudolfa Steinera - gdje on piše da je dr Steiner bio pod 



utjecajem pristrasnih njemačkih nacionalističkih osjećanja u vrijeme 
Prvog svjetskog rata. 

Nicholas Dodwell 
 

Tekst Rudolfa Steinera 

Bitka za novu kulturu budućnosti u Rusiji 

Postoji jedna grupa ljudi koja u današnjem svijetu pokušava utjecati 
na evolutivni razvoj čovječanstva. Ovi ljudi nastoje vladati ponad 
zemaljskog čovječanstva iskorištavajući aktuelnu mobilnost 
kapitalističkog ekonomskog impulsa. Ovoj utjecajnoj grupi pripadaju 
ljudi iz najrazličitijih krugova, angažovani da rade na promociji 
njenih interesa, bivajući organizovani kroz ekonomske strukture. 
Suština njihovog djelovanja je u tome što oni znaju da na 
teritorijama koje nastanjuje ruska populacija živi narod koji još nije 
oformljen ili "organizovan" na način kako to predviđa njegova 
budućnost; jer su u ovom narodu sadržane klice budućeg, 
socijalističkog, društvenog razvitka. Cilj ove antisocijalne anglo-
američke grupe, jasno definisan, jeste dovođenje ovih sada tek 
klijajućih impulsa pod njenu kontrolu. Ali ovaj cilj ne može biti 
ostvaren ako je Srednja Evropa i dalje u stavu iščekivanja i simpatija 
za ovaj tek pupajući impuls slavenskog Istoka, težeći ujedinjenju s 
njim. Pošto je ova grupa locirana unutar anglo-američkog svijeta, 
zato je i nastao njihov savez,1) te oblici saradnje preko određene 
poddjelatnosti, sa njenom razrađenom metodologijom, kojom se 
nastoje prikriti stvarni svjetski konflikti i interesi; njom se osobito 
prikriva činjenica o međusobnim borenjima anglo-američkih 
pluto/autokrata, 2) i srednjoevropskih naroda zbog zadobivanja 
prevlasti kod predvođenja ruskog kulturnog impulsa.  

 
Onog časa kada Srednja Evropa objavi svijetu ovu činjenicu, 
neistinitost koja danas preovladava u političkoj, ekonomskoj, i 
kulturnoj sferi biće zamijenjena istinom. Zato će se sadašnji rat 
nastavljati, u ovom ili onom obliku, sve dok se Nijemci i Slaveni ne 
ujedine u zajedničkom cilju oslobađanja od jarma Zapada. Samo su 
dvije mogućnosti: ili skinuti masku laži pod kojom Zapad nastupa, 
ili, da bi se uspjelo, mora se javnosti saopštiti: autori anglo-



američkih planova idu na promovisanje izvjesnih aktivnosti koje 
potječu iz vremena prije Francuske revolucije, i preko njih nastoje 
ostvariti kontrolu nad svijetom koristeći prisilu kapitalističkih 
metoda. A, da bi je ostvarili ti autori koriste impulse Francuske 
revolucije, ali tek kao prazne fraze iza kojih skrivaju svoje prave 
namjere.3) 

Ako se dovoljno ne govori o ovim stvarima, kontrola nad svijetom 
predaje se sve više u ruke ove okultne anglo-američke grupe, dok 
jednom u budućnosti, krenuvši sa potčinjenih njemačko-slavenskih 
teritorija - ali u rijekama krvi - onaj pravi duhovni cilj Zemlje ne 
bude spašen.  

Rudolf Steiner 
 

Napomene: 

 
1) Savez (u vrijeme Prvog svjetskog rata) između V. Britanije i 
Rusije; u njemu je skrivena namjera da se Rusija podvede pod 
vaspitnu dominaciju Zapada. 

2) Ovaj izraz Rudolfa Steinera jeste pojačana kombinacija riječi 
"plutokrat" (onaj koji nastoji vlast ostvariti preko novca ili svoga 
bogatstva; Pluton je grčki bog bogatstva i novca) i "autokrat" 
(diktator koji sam vlada). 

3) Primjer praznih fraza jeste Opšta deklaracija o ljudskim pravima, 
npr. član 1 u kojem se govori o slobodi i jednakosti svih ljudi. 
 

Urednički komentar Thomasa Meyera 

Ova izuzetno važna ukazivanja Rudolfa Steinera pomažu nam kod 
boljeg razumijevanja brojnih događaja koji su se zbili u Evropi u 20. 
stoljeću, od kojih mnogi bijahu ratni sukobi. U ove događaje spada 
organizovanje "socijalističkog eksperimenta" u Rusiji (posljedično i u 
ostalim slavenskim zemljama) preko tzv. ruske revolucije iz 1917. 
godine, a koji je organizovan na Zapadu; zatim, podjela Njemačke i 
Srednje Evrope nakon Drugog svjetskog rata; nastavak 
"socijalističkog eksperimenta" nakon 1982. i 1989. godine, 



potaknutog krugovima iz Washingtona te onih unutar Katoličke crkve 
(masoni i jezuiti); uvlačenje Njemačke u EU i NATO nakon 
reunifikacije godine 1990; i, najnovije, ratovi na Balkanu, te rat na 
Kosovu. 

Nijedno od ovih zbivanja ne može se razumjeti ako se nema znanje o 
djelovanjima određenih zapadnih (polutajnih i tajnih) krugova, 
njihovim dugoročnim okultno-političkim strategijama, te njihovom 
specijalnom, vrlo konkretnom, utjecaju na politiku SAD, posebno na 
vanjsku politiku. 

Bilješka Rudolfa Steinera daje nam, u koncentrisanoj formi, pravi 
ključ za njihovu strategiju: anglo-američko podvrgavanje Srednje 
Evrope potpunoj kontroli, na jednoj strani, te slavenske Istočne 
Evrope na drugoj strani.  

Godine 1893. engleski okultista C.G. Harrison ukazao je na ove 
planove zapadnih okultno-političkih krugova. Rudolf Steiner bijaše 
upoznat sa njegovom knjigom Transcendental Universe (novo 
izdanje 1993, Hudson, New York; njemačko izdanje 1989, Stuttgart), 
i o njoj je govorio u nekoliko navrata, i to u predavanjima iz 1918. i 
1916. godine - u GA 184 i GA 174 a). Harrison navodi niz njihovih 
ciljeva, koji su ciljevi zapadne politike bazirane na okultnim 
načelima - na primjer, politički potezi zasnovani na znanju o 
karakteru pojedinih naroda, te budućoj evoluciji nacija i rasa.     
Iako su ovi njihovi ciljevi, srećom, daleko od ispunjenja, na njih se 
mora obratiti ozbiljna pažnja. 

Nevažno je da li su određeni zapadni političari ili ekonomski 
autoriteti upoznati sa ovim dugoročnim okultno-političkim 
planovima; važno je pitanje: da li njihove aktivnosti pospješuju ove 
planove ili ih ne pospješuju. 

Institucija, vrlo prodorna, za unapređivanje ovih planova jeste 
(polutajna) organizacija Skull and Bones (Lobanja i kosti), poznata 
kao klub koji djeluje pri američkom Yale univerzitetu. Članovi ovog 
kluba (kojem, između ostalih, pripadaju bankar i diplomata Averell 
Harriman, predsjednik George W. Bush, te njegov otac Bush senior) 
prvo su radili na promociji radikalnih lijevih i desnih režima u 
svijetu, kako bi, potom, ekonomski utjecali na njih, onda ih 
suprotstavljajući jedne drugima. Nimalo slučajno, postojala je 



važna, ali malo poznata, povezanost između anglo-američkih 
plutokrata i organizacije ruske revolucije iz 1917, te sa Hitlerovim 
Trećim rajhom. Ove činjenice, koje obična historija 20. stoljeća 
ignoriše, prvi je objelodanio američki historičar Anthony Sutton u 
knjigama Wall Street and the Bolshevik Revolution (izdanje 1981: 
Morley, Australija) i Wall Street and the Rise of Hitler (izdanje 
1976: Sudbury, V. Britanija). 

Značajno je uočiti da niti jedna od ovih knjiga nije prevedena na 
njemački, iako su ovi okultno-politički krugovi u Srednjoj Evropi, 
više nego igdje drugo, značajno doprinijeli našoj otupljenosti za 
stvarnosti koje se odigravaju u svjetskoj politici. Sutton bijaše prvi 
koji je ukazao na međunarodne aktivnosti kluba Skull and Bones, 
koje se i danas provode. Sve ovo je potkrijepljeno čvrstim dokazima 
u knjizi The Anglo-American Establishment (izdanje 1986: Billings, 
Montana, SAD) autora Carolla Quigleya. 

Suočeni sa ovakvim opasnim političkim smjeranjima, koja se 
upravljena na određene dijelove svijeta, trebamo se zapitati kakva 
je, zapravo, prava priroda Zapada? Na ovo pitanje odgovor daje 
Ralph Waldo Emerson u svojim radovima. Na koncu, Emerson će biti 
dugo poznatiji od svih okultista njegovog rodnog kontinenta, koji su 
sami sebi suzili gledanje na svijet svojim egoističnim projektima i 
ciljevima. Njegova razmišljanja i osjećanja dosežu svjetove vječnih 
zakona čovječanstva i kosmosa, koja svaki čovjek može razumjeti i 
doživjeti; ona prevazilaze privremene interese nekolicine, ljudi 
zavedenih žudnjom za vlašću. Zapad će morati nadasve učiti od 
Emersona, jednog od njegovih najboljih sinova, da ono jedino vrelo 
odakle istječu istinski, postojani, "dugoročni planovi" jeste vječno 
istinito vječno dobro. 

 

(Preveo sa engleskog Slobodan Žalica, na dan arhanđela Mihaela, 29. 
septembra 2019)  

 


